
[0]免費雪條  

 
[1]炎炎夏日，藍天白雲，小美喺天台望住隻錶，
佢等緊咩呢？佢等緊雪條車嚟呀！ 
 

 

  
[2]「鈴鈴鈴……鈴鈴鈴……」 
小美聽到雪條車嘅鈴鈴聲，即刻跑咗出去！ 
 

 

 
[3]老伯伯笑住話：「小美，你好準時喎。」 
小美話：「我驚伯伯啲雪條俾人買晒啊。」 
老伯伯話：「你唔使驚，我呢度有100支雪條！噉
你今日想要幾多支雪條呀？」 

  
[4]小美話：「爸爸同媽媽每人要食1支雪條，細佬
又要食1支。」小美一路數手指，一路計數。 
小美話：「1加1再加1，等如……3。但係一支雪
條要5蚊，3支雪條要……」 
 
小美突然醒起：「我知啦，要用乘數！5乘以3，
老師教嘅九因歌係……五一如五，五二得一十，
五三……」 
 
應用題(1): 
每支雪條5元，3支雪條共付多少元？ 
 
 

 



[5]「但我又記得細佬講過，嫲嫲成日話唔食雪條
，但其實佢夜晚會偷食！成日講大話，所以佢至
會甩晒啲大牙……」 
老伯伯問：「噉你而家即係要幾多支呀？」 
​
 
 
 
 

 

 
 

[6]小美好苦惱，佢要慢慢計數，佢細細聲講：「3
加1等如4，5再乘以4即係五四……」 
 
應用題(2): 
小美想要多少支雪條？她總共需多少元買雪
條？ 
 
 
 

 

 
[7]老伯伯打斷小美：「仲有你自己呢？你都好鍾
意食雪條㗎喎。」 
「係喎！」小美拍一下手，笑住話：「哈哈！我都
唔記得要計埋自己嗰份添！等我又計下幾多錢
先。4加1等如5，5乘5即係五五……」 
 
應用題(3): 
買5支雪條，小美共需付多少元？ 
 
 
 

 

 
[8]小美畀完錢，好開心噉拎咗雪條準備食住
走。突然，一隻雀仔飛過，一下搶走咗小美支雪
條！小美好唔開心，因為佢頭先已經用晒身上
嘅25蚊喇…… 
 
應用題(4): 
小美現在剩餘多少元？​
 

 

 

 



[9]老伯伯見到小美想喊，唔忍心，就主動送多
一支雪條畀佢。小美即刻開心返晒！ 
 
應用題(5): 
老伯伯的雪條車內剩餘多少支雪條？​
 
 
 

 

 
[10]老伯伯推住佢架雪條車繼續叫賣，小美呢個
時候至發現，原來成條街嘅小朋友都流晒口水
等緊老伯伯啲雪條！甚至有小朋友為咗唔俾爸
爸媽媽發現，要靜靜雞喺窗口吊個購物籃落嚟
買！ 
咁好味嘅雪條，你要唔要食一支呀？ 
 
應用題(6): 
你想買多少支雪條呢？你共需付多少元買雪
條？ 
 

 
答案： 
 
(1)5 x 3 = 15 
共付15元。 
 
(2) 
四支 
5 x 4 = 20 
共需20元。 
 
(3) 
5 x 5 = 25 
共需付25元。 
 
(4)0元 
 
(5) 
100 - 5 - 1 = 94 
剩餘94支。 
 
(6) 
每支雪條5元，我想買_支雪條。 
5 x _ = _ 
共需付_元。 

